
 په پښتو کښې دقطعه ليکنې تاريخي شاليد 

 1محمد داود عربز ے 

 

Abstract 

There are many genres in Pashto poetry. Among them one is Qita. It is 

said that it is a part of encomium and poets started writing it in isolation. 

Actually, it is an independent genre. It is found in the classical Pashto 

literature. Initially it can be traced to a translation of a Qita by Abu Hashim 

Sarwani who translated a Qita of his teacher. Pashto literature has 

imported and adopted this genre from Arabic literature. This article deals 

with the etymology, historical background and evolution of Qita in Pashto 

literature.  

لومړی به په دې رڼا واچو چې قطعه څه  ته  وئي او مفهوم ئې څه دے، بيا به په پښتو ادب            

 کښې دقطعه ليکنې لنډ جاج واخلو او هم به ددې صنف ځينې لرغونې او معاصرې  بېلګې راوړو. 

او زمان سره دشاعرانو لخوا  شعر څېړونکي وائي چې دا دقصېدې  دمنځ برخه ده ، چې  په  وخت  

 دهغه شعري صنف نه رابېله شوې او  جلا يو صنف بلل شوې دے. 

زما ددې څېړنې په کرښو کښې دا اړتيا ليدل کېږي چې ،دقطعې په تاريخي پس منظر باندې دبحث نه  

 مخکې په دې بايد پوه شو چې ددغه صنف معنا او مفهوم  څه دے ؟ 

اوځينې ئې مقطعات پۀ نوم هم يادوي،چې دامقعطه جمعه ده،چې زياتره پکښې  )دقطعې جمعه قطعات ده  

 ( 1اخلاقي، تعليمي، انځورګري،شکايت،غوښتنواونورو مطالبوته ځانګړې شوې ده( )

همدارنګه په يوه بله پېژندنه کښې لولو چې قطعه پۀ ساده اصطلاح کښې هغه نظم ته وايي چې ) دغزل   

ي،خومطلع ونۀ لري، يانې له قصيدې اوغزل سره ئې توپير پۀ مطلع  يا قصيدې پۀ ډول جوړه شوې و

کېږي،چې پۀ قصيده اوغزل کښې مطلع وي اوپۀ قطعه کښې بيامطلع نۀ وي. ياقطعه هغه نظم ته ويل  

 کېږي،چې مطلع  ترې قطع يا پرېکړے شوي وي ،چې پۀ دې لحاظ ئې قطعه هم بولي.  

 
  1نپي اېچ ډي سکالر پښتو اکېډيمي پېښور پوهنتو  -

ې څه اندازه نۀ شته پۀ قطعه کښې پۀ عمومي ډول اوږده اولنډ  پۀ  قطعه کښې لږ بيتونۀ  دوه او د ډېرو ئ

 ( 2هرډول مضامين بيانېداے  شي.( )

همدارنګه دپښتو ژبې څېړونکے ډاکټر عارف نسيم خټک دخپل اثر پۀ پاڼو کښې ليکي چې: ) قطعه کم  

 ( 3نۀ کم دوه شعره يا څلور شعره او زيات نۀ زيات بې شمېره اشعار کېدے شي.( )

تنونو نۀ دا پۀ لاس راځي چې قطعه دوه بيتونۀ  نۀ دي بلکې تر دوو زيات هم کېداے شي او  دپورته م

پۀ دې اړه ځانګړے قيد کېښودل نشته ،بلکې دا  دشاعر دموضوع  پورې اړه لري چې پۀ څو بيتونو  

 کښې خلاصه کېداے شي. 

اوبحرکښې وي ،مطلع  پوهاندلعل پاچا ازمون ليکي چې : ) هغه موزونۀ وينا چې دځلوريزې پۀ وزن  

څېرموضوعي  پۀ  دڅلوريزې  ټوټه وي،خوچې  کومه  دنظم  ليکل شوې وي،که  ځانګړې  لري،که  ونۀ 

 ( 4تسلسل ولري،قطعه ده.(  )

اريانا دايرة المعارف کښې راغلي چې  ) قطعه پۀ لغت کښې ديو شي ټوټې اوپۀ ادبي اصطلاح کښې  

صرع مطلع  ونۀ لري...دقطعې يوه ځانګړنۀ داده  څو متحد الوزنۀ اومتحدالقافيه بيتونو ته وائي،چې م

 ( 5چې ټول بيتونۀ ئې يوه موضوع لکه حکمت،پند،ستاينۀ،غندنۀ او نور رانغاړي.( )

قطعه د رباعي سره  لوے فرق  دا لري  چې پۀ رباعي کښې دبيتونو شمېر دوه  دے چې لومړے ،دويم  

 او څلورم  بيتونۀ  سره پۀ خپلو کښې هم قافيه وي. 

طعه کښې دبيتونو شمېر نامعلوم دے ،دقطعې صنف مطلع نۀ لري خو پۀ  وروسته  ټولو بيتونو  پۀ  ق

 کښې قافيه  تکرار وي. 

 په پښتو ادب کښې دقطعه لېکنې بهير 

مونږ په روڼ ډول ،دپښتو په لرغونې دوره کښې داسې شواهد په لاس لرو چې دا ترې ثابتېږي چې  

نه په مسقيم ډول راغلې ده او دا قطعه شعر د ابوهاشم سرواني    قطعه  پښتو ژبې او ادب ته د عربي ژبې

 البستي  دخپل استاد ديوه شعر ژباړه ده چې د دواړو نمونې زمونږ سره خوندي دي.. 

د زبدة الفصحاء ابو    : ) ذکرله پاڼو حال راکوي  پښتانۀ    له لرغوني    خزانۀ  دشېخ کټه      پټه   مونږ ته  

شېخ    محمد هاشم ابن زيد السرواني البستي رحمة الله عليه... پۀ لرغوني پښتانۀ کښې هسې حکايت کا

پۀ بست    او   هـجري قدسي زېږدېدلے   ۲۲۳پۀ سروان پۀ سنۀ  الله عليه چې ابومحمدهاشم دهلمند   کټه رحمة 

  ائمه وو  لويو  راق ئې کلونۀ کلونۀ دسته ولاړ پۀ عووکړه او ور  لوستنۀ    اوفصحاء  کښې ئې له علماء

   تېرکړل اوله     پۀ ابے العيناء سره ئې پۀ بغدادکښې عمرونۀ  چې څرګندو   ابن خلاد   څخه سمع وکړه او

راغے،درې    بېرته      هجري قدسي کال له عراقه  ۲۹۴غت او اشعار ولوستل او پۀلاهغه ئې دعربي ب

پۀبست کښې وفات شو،نقل کا : چې ابومحم شعرونۀ ويل    دپۀ عربي اوفارسي او پښتو کاله وروسته 

ده به ئې خدمت کا او دهغه څخه به ئې خواږه شعرونۀ    ابن خلاد ړوندشو نو  اوهغه وخت چې دده استاد

هم را اړولي     دخپل استاد ډېرشعرونۀ له عربي څخه پۀ پښتو پۀ ادب کښې دعربي اورېدل او ابو محمد 

 ( 6)  دي.( 

 زوکړے  کښې سيمه سروان بُست  دهلمندپۀ هاشم چې  راځي لاس پۀ دا  ته مونږ له پورته نقل قول څخه 

  هلته   تللے،  ته   عراق   لپاره   کړو   زده  نورو  د  او  کړي  زده   علوم  ئې   له علماو نۀ  او   شوے   لوے   هملته   دے،

  درې   او  شوے   راستون  ته  هېواد   خپل   بېرته   ، کړي  کړې  زده   نۀ  خلاد  ابن  استاد   شاعر  عربي  دخپل  ئې

 .شوے  وفات  هـ کښې ۲۹۷کال پۀ کښې  سروان  پۀ وروسته   کاله

  له  خزانې دپټې هم هغه کوو، يادونۀ فورم کښې پۀ  دقطعې دلته ئې مونږ شعر چې  هاشم بن زيد کوم  د

 . دے  رسېدلے  را ته  پاڼومونږ

 

 ژبـــــــــــه هم ښه وينا کاندي چې ئې وينۀ 

 د خــــــاوند پۀ لاس کښې زر او درهمونۀ 

 ژبـــــــــــــــــــور ورله ورځي وينا ئې اوري 

 د درهـــــــــــــــــم خاوند تل وي پۀ وياړونۀ

 که درهـــــــم ئې ځنې ورک سو،سي نتلے 

 پـــــــــــــــــــر نړۍ ئې وي پۀ خړو پېژندونۀ 

 که بــــــــــډاے سوڼي وبولي خلک وايي 

 رښتونۀ دا وينا ده رښتيانيه لــــــــــــــــه 

 کــــــــــــــــــــــه بېوزلے ووايي رښتيا خبره 

 نـــــور خو وايي دا خو سوڼي دې تېرونۀ

 هـــــــــو درهم ښندي هر چا له لويه برخه 

 د درهــــــــــــــم د خاوند هر ځاے پرتمونۀ 

 درهــــــــــــــم  ژبه ده که څوک  ژبور کېږي 

 ( 7ي قتالونۀ  )ده وسله که  څــوک پرې کاند      

علامه حبيبي د ابن خلاد په اړه  کاږي  چې  ) داسړے دعربومشهور اديب اوظريف و،چې نوم ئې  

بن سليمان  اوکنيت ئې ابوعبدالله و، دے له  لويو استادانو څخه    بن ياسر  ابن خلاد   بن القاسم  يا  محمد

هـ  ۱۹۱پۀ         ه ادبي شاګردان دي، روايت کوي او ډېرمشاهيرلکه سولي او ابن نجيح او احمد بن کامل دد

پۀ  پۀ او  زېږېدلے  کښې  شوے    ۲۸۳يا    ۲۸۲اهواز  ړوند  ځوانۍکښې  پۀ  دے،  مړ  بغدادکښې  پۀ  هـ 

 (  8وو،دعربي ډېر پاخه اشعارلري..(   )

د ابن خلا د عربي شعر چې علامه حبيبي دپښتوادبياتوتاريخ پۀ دويم ټوک کښې د ياقوت  حموي د  

صفحې پۀ حواله رانقل کړے اوکټ مټ هماغه مفهوم اوموضوع وړاندې    ۶۱)معجم الادبا( د اووم جلد  

 کوي،کومه  چې زمونږ شاعر ابوهاشم سرواني ژباړلې. 

 تعََلَّمَتْ  مَـــنْ كَانَ يمَْلِكُ دِرْهَمَيْنِ 

 شَفَتاهُ أنَْـــــــــــــــــواعَ الكَلامِ فَقاَلا 

 وَتـَــــقدََّمَ الفصَُحاءُ فَاسْتمََعوا له 

 وَرَأيَْتهَُ بيَْنَ الـــــــــــــوَرى مُخْتالا 

 لـــــــــولا دَراهِمُهُ الَّتي فِي كِيسِهِ 

 حالا   لَــــــــــــــــــــــــرَأيَْتهَُ شَرَّ البرَِيَّةِ 

 إنَِّ الغَنيَّ إِذا تكََلَّـــــــــمَ كَاذِبــــــــا  

 قَالوا صَدَقْتَ وَمــا نَطَقْتَ مُحالا 

 وَإِذا الفقيرُ أصَابَ قالوا لَمْ تصُِبْ 

 وَكَذَبْتَ يا هـــــــــــذا وَقُلْتَ ضلالا 

 إنَِّ الـــــــــدَّراهِمَ فِي المَواطِنِ كلُهّا 

جَالَ مَهابَة  وجَلالا تكَْسوُ   الـــــــــــــرِّ

 فهَْيَ اللِّسانُ لِمنْ أرَادَ فصَاحــــــــة  

لاحُ لِمَنْ أرَادَ قِتالا  )        ( 9وَهْــــــــــــــيَ السِّ

مونږ ګورو چې د ابو هاشم په دغه ژباړل شوي شعر کښې دعربي لغاتو څرک شته اوښکاره کوي چې  

ربي لغات را دننۀ شوي  وو،خو د عربي لغاتوترڅنګ دپښتوسوچه اوخپل  دامهال پۀ پښتوشعرکښې ع

 لغات ئې هم خوندي ساتلي لکه وياړونۀ، نتلے، ژبور، رښتون، تېرون، پرتم اوځينې نور.

دپښتوقطعه ليکنې پۀ تاريخي بهيرکښې ترهاشم سرواني وروسته  د لوديانوکورنۍ دوه کسان ديادولو  

 وبل ئې نصرلودي. وړ دي، يو ئې شېخ رضي لودي ا

دوے هم پۀ خپل وارسره پښتوقطعې وويلې، شېخ رضي او شېخ  نصردواړه دحميدلودي  له کورنۍ  

 څخه دي، شېخ رضي ئې زوے او نصرئې وراره دے. 

پۀ پټه  خزانۀ  کښې راغلي چې نصرلودي پۀ ملتان کښې ) د ملاحده له استازو سره کښېناست اوله  

فرقې عقايد زده کړل او وګروهېدے( کله  چے ددې کورنۍ مشر    دوے څخه ئې د الحاد اواسماعيلي

نوم   پۀ  واکمن حميدمړشو او نصرئې  پرګدۍ کښېناست نوئې داسماعيليه شعيه ګانويوه ډله دقرامطه 

 راوستل،رضي لودي خپل تربورنصرته  دا نظم  وليکه. 

 دالـحادپـــۀ لـــوردې تـــرپلل

 ګــــروه دې زمــــونږوکوراوه

 ــږ روڼــلې پـــــۀ زيارنۀ مــونــ

 تـــــاپـــــــــــــــــــۀ تــور وتوراوه 

 لــرغــونـوولې ګــــروهېدلې 

 چـــــــــــې دې ګـــــوښې اړاوه 

 هغه ګــروه دے اوس اړه کړه 

 چــــــــــــــــــې پـــــلرودې رڼاوه 

 لودي ستاپۀ نامه سپک شو 

 کــه هــــــــــــــــــــرڅومودرناوه 

 نــصـره نــــــۀ موئې له کهاله 

 لــــــــــــــــودي نـــۀ ئې پۀ کاوه 

 زمــونږ رغاده ستاله ګروهه

 ( 10دورځ  لـوے پـــــــــۀ رغـــــاوه   )            

پورته  متن دا مفهوم ورکوي چې نصرد ملاحده چې داسماعيلي شعيه ګانويوه ډله ده،ورسره اړيکې  

وينا پۀ  اودده  پۀ  پيداکړې  تربره  دخپل  بيانصرلودي  چې  کله  ياوګروهېد،خو  واوښت  دينۀ  له 

 وينااوتورخبرشونوئې دخپل سپيناوي اوپاکۍ پۀ اړه هغه ته پۀ ځواب کښې داشعروليکه : 

 دالـحادپــــۀ تـورتـورن سوم 

 زه لـــرغون خـوملحد نۀ يم 

 زما دښنۀ هسې تـورا کـړي 

 کــــــه ملحد يــم د دښنۀ يـم 

 مـه نـــۀ تــــرپـلمـه لـــــه اسلا

 تـــورانــــــوڅخه پۀ ترپله يم 

 ګـــروه مـې هغه لرغونۍ ده 

 اوس هم کروړ پۀ لرغونۀ يم 

 داسلام پــــۀ هسـک بـه ځلم 

 وتــــــــــــورانـــــــوته تياره يم 

 دلـــــودي ځـوے سـنتي يم 

 دحميد لـه لــــــوړ کهاله يم 

 تــــورانـے دښمن چـې وايي 

 لــــــــــــه ګـــروه پۀ اړه يم زه 

 دايے تــــورتـاسې دروهوي

 زه مومن ستاسې پۀ تله يم 

 ددښــــــــــنـو ويناوې مـغـږه 

 ( 11زه لـــــودي يمه څـــو زه يـم.  )         

په هر ډول د پورته  تاريخي شواهدو په رڼا کښې دا روښانه شوه چې قطعه کله ،چا او څنګه پښتو ادب  

 و صنف په توګه را دننه کړې ده. ته  دي

 دلودي کورنۍ دپورته دوه شعرونو په اړه به دا وضاحت اړين وي چې : 

پورته  دواړه شعرونۀ  دقطعې پۀ قالب کښې ليکل شوي  چې دشېخ رضي لودي قطعه اووه   
 بيتيزه ده اودنصرلودي هغه پوره نهه بيته ده. 

ۀ ليرې پۀ ملتانۀ کښې پراته وو خوهلته  سره  له دې چې دشېخ حميدلودي کورنۍ دپښتونخوا ن 

 ئې هم خپل پښتني دود دستوراوکولتور ژوندے ساتلے. 

دا مهال دعربي د زيات اثر او رسوخ سره سره بيا هم دپښتو ډېرغني اوسوچه لغات مروج وو   
لکه:  توراوه،رغاوه،ګروهه،ترپلل،روڼلے،دښنۀ،لرغون اونور،چې بياپۀ را وروسته کښې ئې  

 تعماله لوېدلي او اوس ئې پښتانۀ نۀ کار وي. يوشمېرله اس

 د قطعې څو بېلګې )نمونې( 

 دکامګار خان خټک قطعه             

 سنۀ زرســل پينځه شپېته ده 

 چــــــــــــې رحلت وکه کامګار 

 پس لـــــــــــه دېنۀ پــۀ دې کاله 

 ( 12پـــــلار دده وشـــــــــــــــه نامدار  )           

 خان شيدا قطعه  دکاظم     

 وي  نۀ نصيب  پۀ ددهقان ئې  دانـــــــۀ چې

 شي  برق خرمن شررپــــــــۀ  د اسيا دسنګ

 بختو دتېره  حال  پـــــــــــــــــــۀ تعجب مکړه

 ( 13شي  ) غرق دسراب موج پـــۀ  شنا ور که ئې         

شته،ان  تر نهه او لسو بيتونو پورې   دکاظم خان شيدا پۀ دېوان کښې تر دې د ډېرو بيتونو قطعې هم  

 پکښې ماليدلي. 

 

 زه چــــــــــــــې ژاړم فــــــــــــــــريادله دله کړم 

 وچاته وايــــــــــــــــــــــــم فـــرياد له دله کړم

 عقل مـــــــې خاص دےڅه مې ناکام دے 

 چې مئين زه شـــــــــــــــــوم ګله له بــــله کړم

 تاج کــړم درست ئې تاراج کړم زه ئې مح 

 عقل که بند کــــــــــړم نغوته ئې کله کـــــړم 

 خــــواجه  مئين شوم  پۀ  زړه  دردمن شوم

 (14چـــې يـــــار را ياد شي آه له ګــوګله کړم   )           

       

 

 د ادم خويشکي قطعه 

 چــــــــــــــې هسې دشيطان خويونۀ زده کړه 

 ناامېدبــــــــــــــــــــــــــه شي له حوروله براق 

 مارخوړلے به ته هغه )ترهغه( پورې وېري 

 څــــــــــــــــــــــوک پاړو دارو راوړي له عراق 

 لابــــــــــــــــــــــــــــــــــــــــــــه کله ديدن ورکړې

 ( 15دادم کسي تـــک سپين شـــــــــــوه له فراق  )      

ژبې   دپاړسي  اوهم  الرقاق  اوابن  ابونواس  شاعرانو  ژبې  دعربي  خټک  نسيم  ډاکټرعارف  ښاغلي 

 دمشهورشاعر سعدي شېرازي د قطعاتو ترجمه هم کړې اوپۀ خپل اثرادبي تنقيدکښې ئې ځاےکړي دي. 

 

 دابو نواس  قطعه            

 پۀ اننګوئې ګوته،غاښ ئې پۀ مڼه کېښودل

 ئې را ګزارکړه ماته له خندا سره شوه چې مڼه  

 دښکلولـــــــــــــــــــــــودابلنۀ،خونده وره څومره

 ( 16ښکلےسپرلےشــــــــــــو د خزان غمونۀ لاړل شاته   )        

   

 

 د صاحب شاه صابرقطعه     

 ستا دښاېست قيصه دې بيانوې شي 

 پــــــــــــــۀ مادې بېرته لېونتوب راشي 

 شـــــــــــــــــــــــــوګيروځپلے زه دعمرونــو 

 ( 17څنګل سنګ زنــۀ کـــړه که خوب راشي  )      

   

 د پروفيسر رحمت الله درد   

 زه به اوده اوده جذبات را وېښ کړم 

 او تـــــــــــــــــه د مينې مۍ ناب راوړه 

 دځــــــــوانۍ تېـــرعمربه بېرته راشي 

 (18ـــــــــــــه رباب را وړه  )زه غــزل وايم تــــــ          

